
Vegna leiksvæðis á Hlíðarbergi 

Leiksvæðið við Leikskólann Hlíðarberg er orðið verulega úr sér gengið. Það var síðast lagfært árið 

2000 og frá þeim tíma hafa litlar sem engar lagfæringar átt sér stað fyrir utan að skipt var um kastala 

fyrir 2-3 árum og sett lítil rennibraut á yngri barna svæði nokkrum árum áður. Kröfur nútímans eru 

ekki þær sömu og fyrir 20 árum t.d. hvað varðar undirlag og er mikil möl á lóðinni. Á lóð eldri deildar 

Tröllahlíðar sem tekin var í notkun 2008 hefur ekkert verið breytt eða bæst við síðan þá. 

Ár eftir ár komum við til starfa í ágúst eftir sumarlokun og ekkert hefur verið gert nema gras hefur 

verið slegið. Samkvæmt skoðunarskýrslu BSI á Íslandi frá 6.5. 2020 sést hve illa farin leiktæki eru 

meðal annars vegna viðhaldsleysis. Lítið er um að borin sé á viðarvörn á leiktæki eða þau máluð t.d. 

hefur það verið gert tvisvar sinnum síðan árið 2000, í annað skiptið voru það starfsmenn leikskólans 

og hitt skiptið foreldrar þegar fólki blöskraði viðhaldsleysið. Geymsluskúrar fyrir útileikföng eru líka 

of litlir og óhentugir. 

Leiksvæðið er mjög vel nýtt af foreldrum og börnum eftir lokun og um helgar. Nú er svo komið að 

nýir foreldrar kvarta mikið yfir leiksvæðinu og ástandi þess.  

Foreldrafélag leikskólans hefur sent athugasemdir til bæjarins en þær virðast ekki hafa skila sér þar 

sem engin svör hafa borist um úrbætur. 

Á skipulagsdegi 29. maí síðastliðin fóru starfmenn í skoðunarferðir í nágrannasveitarfélög til að skoða 

leikskólalóðir.  Sá samanburður var Hafnarfirði verulega í óhag.  Starfsmenn fóru síðan í 

hugmyndvinnu um hvernig þeir vilji sjá leikskvæðið sem hluta af námrými leikskólans.   

Við starfsfólk leikskólans óskum eftir því að leiksvæði barnanna verði lagað hið fyrsta og það fært til 

betri vegar. Hér eru 100 börn að leik alla virka daga og leiksvæðið einnig nýtt mjög vel um helgar. 

„Leikskólalóðin mikilvægt námsrými sem á að hvetja börn til leiks, til að rannsaka, hreyfa sig og tjá á 

mismunandi vegu. Til að svo megi vera þarf að huga að fjölbreytileika. M.a. í landslagi, jarðvegi, 

gróðri og þeim efnivið sem börn hafa aðgang að“ (Aðalnámskrá leikskóla 2011) 

Virðingarfyllst, 

___________________________ 

Ólafía Guðmundsdóttir  

Leikskólastjóri 

Leikskólanum Hlíðarbergi 

Meðfylgjandi er bréf frá foreldrafélagi. 

